
@ Zeljeznice Federacije Bosne i Hercegovine

Nove tehnologije 1 edukacija

Maginska konferencija ZF

Zeljezni¢kom skolskom centru

u Sarajevu, 08. novembra ove

godine, odrzana je MasSinska

konferencija na kojoj su uce-

stvovali c¢lanovi Uprave na
Celu sa predsjednikom Uprave-generalnim
direktorom dr.sc. Nedzadom Osmanagic¢em,
direktori podruc¢ja i masinovode iz cijele Fed-
eracije BiH.

Na konferenciji je prezentovan izvjestaj o po-
slovanju JP Zeljeznice Federacije BiH za period
od I-VI2011. godine, raspravljalo se o uvodenju
novih tehnologija i odrzavanju periodi¢nih ispita
kao i 0 analizi reda voznje i uskladivanju turnusa
osoblja i turnusa lokomotiva.

Evropske destinacije

Iduce godine dolazi do potpune liberalizacije
infrastrukture u Hrvatskim Zeljeznicama. Uko-
liko Zeljezmce Federacije BiH budu spremne
moci ¢e sa svojim kapacitetima izaci do kra_]l’l_]lh
odredista u Republici Hrvatskoj. To slijedi i u
drugim zeljezmcama u reglonu $to pred ZFBiH
postavlja ozbiljne izazove i zahtijeva ozbiljan
pristup kada su u pitanju tehnicko tehnoloska
znanja i edukacije uposlenika, a posebno ma-
Sinovoda.

Oduvijek su Zeljeznicari pred novi red vo-
znje imali zadatak da se pripreme i da se edu-
kuju, tj. da budu spremni za nove zadatke
koji se pred njih postavljaju. Nabavljeno je
devet Talgo vozova. To je najsavremeniji voz
u jugoistocnom dijelu Evrope, stoga treba
znati raditi sa najsavremem]lm tehnologijama.
Masinovode ZFBiH ¢e i¢i do evropskih des-
tinacija. Naglaseno je da se treba poceti pri-
premati za taj trenutak. Masinovode i drugo
osoblje moraju biti licencirani za medunarodni
saobracaj. Potrebno je ovladati jezicima, zna-
njima, racunarskim tehnologijama i svim onim
Sto podrazumijeva saobracanje vozovima na
svim evropskim Zeljeznickim mrezama. Tu je
i niskopodni elektromotorni voz koji ¢e takode
saobracati u regionu.

Privodi se kraju i remont ,juzne pruge®,
zahvaljuju¢i tome bi¢e moguce ostvariti vece
brzine. Uz remont ide i remont signalno-sigurn-
osnih, telekomunikacionih i ostalih uredaja. Sve

Prolongl:ran )'ok za polaganje periodicnih ispita

navedeno podrazumijeva da se od uposlemka
ZFBiH ocekuje opreznost, spremnost i sposob-
nost da V0z€ VOZOve na tim relacijama. Kao $to
ée vozovi ZFBiH saobracati na zeljeznlcklm
mrezama u regionu tako ¢e operatori iz susjed-
nih zemalja imati mogucnost da saobracaju na
bh. Zel_]eZHICkO] mrei. Uposlenici ZFBiH mora-
ju biti spremni za taj trenutak. Zbog svega toga
uslijedio je pomak za pomijeranje periodi¢nih
ispita 1 zadataka kojima ZFBiH moraju od-
govoriti na kvalitetan nacin da bi vozovi mogli
saobracati do krajnjih destinacija.

Redovni periodi¢ni ispiti prema ,,Pravilni-
ku 646 polazu se svake tri godine. Do sada je
praksa bila da se polazu u martu jer se red voznje
mijenjao u maju. Ovi ispiti ¢e biti ranije organi-
zovani jer se sada red voznje mijenja u decembru.

Predsjednik Uprave — generalni direktor dr.
sc. Nedzad Osmanagi¢, izmedu ostalog, rekao
je da se na pragu ulaska u Evropsku uniju pred
sve zeljezniCare, a posebno pred masinovode,
postavljaju novi zadaci i izazovi. Napomenuo je
da Ce opstati operator koji ima znanje, iskustvo

Odluke sa 20. sjednice Vlade FBiH

Usvojen Izviedtaj o poslovanju ZFBiH

Na svojoj 20. sjednici odrzanoj u Mostaru
04.10.2011. godine Vlada FBiH dala je saglasnost
na vise odluka Nadzornog odbora JP Zeljeznice
Federacije BiH, d.o.o. Sarajevo.

Saglasnost se, prije svega, odnosi na usvajanje
Izvjestaja o poslovanju za 2010. godinu i na
utvrdivanje prijedloga Plana poslovanja ovog
preduzecéa za 2011. godinu.

Razlog za njihovo donoSenje je potreba da
se provede zakonska odredba po kojoj Vlada
Federacgerazmatral odobrava izvjestaj o poslovanju
ovog vaznog javnog preduzeca i infrastrukturnog
sistema Federacije i odobrava plan poslovanja.
Rijec je o Planu poslovanja koji je u finansijskom

dijelu i objektivnom planiranju revidiran u skladu
sa zakljuécima Vlade FBiH sa 16. sjednice od
26.8.2011. godine, kada je vracen na doradu.

Vlada je dala saglasnost i na Odluku NO
JP Zeljeznice Federacije d.o.o. Sarajevo o
utvrdivanju konacne situacije izvrSenih radova na
finansiranju odrzavanja zeljeznicke infrastrukture
za proSlu godinu. Radovi su realizirani prema
Ugovoru izmedu Zeljeznica FBiH i Federalnog
ministarstva prometa i komunikacija, a za koje su
sredstva od 19,2 miliona KM odobrena u Budzetu
FBiH za 2010. godinu. Istovremeno je saglasnost
data i na konacni obracun sufinansiranja usluga
u zeljeznickom putniCkom 1 kombinovanom

1 koji poznaje nove tehnologije. ,,Zaposleni u
JP ZFBiH moraju biti spremni za trzisnu utak-
micu u kojoj samo najbolji opstaju. Upravljanje
Talgo vozovima i elektromotornim vozom izvan
granica nase zemlje, koje se planira sa pocetkom
idu¢e godine, zahtijeva dodatnu odgovornost*,
rekao je Osmanagi¢ i dodao da je izuzetno zado-
voljan postignutim rezultatima u proteklih go-
dinuipo dana, ali da bi uz aktivno u¢esée drzave
sve moglo biti jo§ mnogo bolje.

Ispostovan dogovor

Uprava je obezbijedila redovnost isplate
plata i drugih materijalnih troskova, a upravo
zbog povecanja obima transporta roba za 20 %
u prvih Sest mjeseci ove godine u mogucnosti
su da satnicu za obraunavanja plate vrate na
nivo na kojem je bila prije godinu dana. Time
je ispostovan dogovor koji je Uprava imala sa
uposlenicima u oktobru 2010. godine.

Ovom konferencijom jo$ jednom je po-
tvrdeno jedinstvo kolektiva i zelja za oCuvanjem
preduzeca, ali i bh. privrede u cjelini.

za 2010. godinu

saobracaju za proslu godinu, za $ta je izdvojeno
2,1 milion KM iz pro§logodiSnjeg budZeta.

Vlada FBiH je donijela RjeSenje kojim je
imenovala Komisiju za utvrdivanje mjera i
aktivnosti radi unapredenja provodenja Zakona
o finansijskoj konsolidaciji Javnog preduzeca
Zeljeznice Federacije BiH, d.o.0. Sarajevo za
period 1.1.2008. do 31.12.2012. godine, u sastavu:
Adnan Aganagi¢ (predsjednik), Izet Mehinagic,
Mira Bradara, Samir Baki¢, Tihomir Curak,
Mensur Had21mu51c Semsudin Zahirovic i Salem
Fejzi¢ (Clanovi). Zadatak je Komisije da, u roku
od 30 dana, na bazi analize stanja, predloii Vladi
FBiH myjere i aktivnosti na njegovom unapredenju.

AKTUELNO

@ Zeljeznice Federacije Bosne i Hercegovine

Plate uvecane za 10 %, po starom obracunu

Zeljezni&ari Federacije Bosne i Hercegovine
sa radoS¢u su docekali 18. novembar 2011.
godine, dan kad im se plata ponovo pocela
obracunavati prema staroj satnici. To znaci da
su plate zaposlenika u JP Zeljeznice Federacije
BiH vracene na nivo iz oktobra 2010. godine,
tj. na nivo prije umanjenja.

Podruznica SMS Biha¢
Masinovode
se ograduju
od Buljugije

Trojica masinovoda iz Bihaca koji su sus-
pendirani zbog ucesScéa u organiziranju nele-
galne obustave rada u avgustu 2011. godine,
javno su se ogradili od Strajka gladu i radi-
kalnih metoda otpustenog Vernesa Buljugi-
je. Saopstenje prenosimo u cijelosti:.

“Povodom S§trajka gladu organiziranog
28. 09. 2011. godine od strane otpustenog
masinovode Vernesa Buljugije i dezinfor-
macija da su uz njega Sest suspendiranih
masinovoda koji tek cekaju rjeSenja o ot-
kazu, nas trojica suspendiranih masinovoda
iz Bihaéa, Mujaga Saki¢, Nermin Curtovié i
Hazim Dautovi¢ Zestoko se ogradujemo od
izjava Vernesa Buljugije datih u tom peri-
odu i njegovih radikalnih nacina borbe za
ostvarivanje radnickih prava, koji su sve, a
samo ne dostojanstveni.

Vrijeda nas Sto je u javnosti predstavl-
jano ono $to nije, 1 $to smo kao ljudi zlou-
potrebljeni. Znaci, nas trojica masinovoda iz
Bihaca, niti smo Strajkovali gladu niti ¢emo
Strajkovati, kako je to u javnosti prikazivano!
Ne Zelimo da se naSa imena ponovo dovode
u kontekst Buljugijinog nedostojanstvenog
nacina borbe i na taj nacin budu zloupotre-
bljavana.

Mi smo ponosni ljudi i probleme nasih
suspenzija rjesavat ¢emo svim raspolozivim
institucionalnim metodama. Nemamo nam-
jeru sluziti se radikalnim mjerama, koji su
nam ispod ljudske i profesionalne Casti.

Sindikalna podruznica Sindikata masi-
novoda-strojovoda Biha¢ pokrenula je inici-
jativu za promjene i normalizaciju odnosa
sa Upravom ZF BiH i inicilala nekoliko sas-

Trenutno su ove aktivnosti u blokadi, ali se
nadamo da ¢emo zajednicki prevaziéi na-
gomilane probleme i da ¢emo se baviti samo
radnom problematikom.

Isto tako obe¢avamo u svoje i u ime Po-
druZnice, da se viSe nikada nece ponoviti
nesto Sto je u suprotnosti sa Zakonom, ali
da ¢emo koristiti sva zakonska sredstva za
ostvarivanje svojih prava’. SaopStenje su
svojerucno potpisali sva trojica suspendira-
nih masinovoda iz Bihaca.

Poznato nam je da je u oktobru 2010.
godine potpisana odredba Ugovora o ga-
ranciji sa Ministarstvom finansija Federacije
Bosne i Hercegovine, kojom su plate
zaposlenika u JP Zeljeznice Federacije BiH
bile umanjene u periodu od 12 mjeseci, kao
uslov za dobijanje garancije Vlade FBiH za

dugoroc¢ni kredit o finansijskoj konsolidaciji
zeljeznica.

Posto je sa oktobrom 2011. godine istekao
zadati rok od 12 mjeseci, isplata plate za
oktobar 2011. godine, kao i sve buduce plate
koje zaposlenici budu primali, bic¢e isplacene
po obracunu prije umanjenja.

Jedinstveni zeljeznicari uputili Vladi FBiH svoje zahtjeve

Zeljeznicari na

pravom kolsijeku

iSe od hiljadu

zeljeznicara

FBiH  odaz-

valo se javnom

pozivu Vijeca

zaposlenika i pet sindikata u

ZFBiH da na mirnom skupu,

12.10.2011. godine, u auli

Zeljeznicke stanice u Sara-

jevu, iznesu svoje zahtjeve

Vladi FBiH u kojima traze

da, kao vecinski vlasnik, ko- [

nacno pocne brinuti o ZFBiH
onako kako treba.

Skupu se odazvao i Feder- [®

alni ministar prometa i komu- [E2

1 M g9 w
nikacija mr. Enver Bijedic¢ koji Zeljezniéari traZe ravnopravan tretman cesta i Zeljeznica

je saslusao zahtjeve Zeljeznicara

da se resorno ministarstvo i Vlada FBiH upoznaju
sa stvarnim stanjem u ZFBiH i da prilikom izrade
BudZeta za 2012. godinu planiraju Zeljeznice sa re-
alnim potrebama, a ne budzetskim moguénostima.
Od resornog ministarstva i Vlade zatrazeno je da
javnu zeljeznicku infrastrukturu pocnu tretirati
kao §to ve¢ tretiraju cestovnu, odnosno, da uvedu
akcize od pet feninga po litri goriva za odrzavanje
zeljeznice, isto kao Sto su prosle godine uvedene
akcize, u daleko veéem iznosu, za odrzavanje
cesta.

Vratiti naftu na Zeljeznice

Pred ministra Bijedi¢a postavljen je zahtjev
da ucini sve da se prevoz nafte vrati sa cesta na
zeljeznicu. Zatrazeno je da se u dane vikenda za-
brani prevoz Sleperima i kamionima, ¢ime bi se
smanjio broj nesreca i povecalo ucesce Zeljeznica u
transportnom sistemu, $to bi obezbijedilo znacajna
vanbudzetska sredstva.

Od Vlade FBiH zatrazeno je da poduzme i
ubrza sve aktivnosti da se konacno pocne primje-
njivati Zakon o finansijskoj konsolidaciji JP
ZFBiH, ali i da kona¢no, u svim segmentima,
pocne provoditi zakon kako bi zeljeznicari mogli
nesmetano i zaradivati i primati svoje plate.

Zeljeznicari su narocito istakli da ne Zele da se
ikad vise ponovi nelegalna obustava rada iz decem-
bra prosle godine, odnosno, avgusta ove godine, 1
da zbog toga traze striktno provodenje zakona iznad
kojeg nisu ni direktori, ali ni drugi zaposlenici.

Skupu se obratio i predsjednik Uprave ZFBiH
dr.sc. Nedzad Osmanagi¢ koji je takoder istakao da
je od velike vaznosti striktno provodenje zakona
iznad kojeg nije niko, kako direktori, tako ni ostali
uposlenici i zatrazio od ZeljezniCara samo jedno, da
ga podrze u njegovom prioritetnom opredjeljenju,
ato sured, rad i disciplina.

Ministar Bijedi¢ se obratio skupu sa konstataci-

jom da se sa nekim zahtjevima Zeljezni¢ara FBiH
slaze, a sa nekima ne. Rekao je da se zeljeznicama
ne moze dati iz budzeta vise nego §to se ima nov-
ca, bez obzira na njene realne potrebe i da resorno
ministarstvo, odnosno Vlada FBiH, nije adresa na
kojoj se moze traziti uvodenje akciza za Zeljeznicu,
jer je, prema njegovim rijeCima, to ingerencija
meduentitetskih dogovora odnosno Uprave za indi-
rektno oporezivanje i Vije¢a ministara BiH.

Akcize na pogreSnoj adresi

Ministar Bijedi¢ je rekao da se jedino slaze
sa zahtjevom da se vikendom, zbog pretrpanih
saobracajnica, zabrani kretanje Sleperima i kami-
onima, a da se roba prebaci na zeljeznicu, te da ¢e
se maksimalno zaloziti da se ovo pitanje regulise za-
konom. Govore¢i o provodenju zakona iznad kojeg
nisu ni direktori ni ostali uposlenici, ministar Bijedi¢
je istakao da iznad zakona nisu ni ministri, ni Vlada.

Na konstataciju da se treba pomiriti sa Ci-
njenicom da u budzetu nema dovoljno novca
za Zeljeznice i da resorno ministarstvo i Vlada
FBiH nemaju nista sa uvodenjem akciza, minis-
tru Bijedicu su replicirali predstavnici sindikata u
ZFBiH.

Predlozili su da Vlada FBiH konac¢no pocne
ravnopravno tretirati ceste i zeljeznice, odnosno, da
dio sredstava predvidenih za ceste, koja se krecu
u iznosu od 70 do 80 miliona maraka, prebace na
zeljeznice 1 na taj nacin, ravnopravno rasporede
budzetska sredstva na transportni sistem u FBiH.

Skup zaposlenika je zavrSen zakljuckom da
pet sindikata i Vije¢e zaposlenika ostaju dosljedni
svojim zahtjevima iz dopisa koji je upucen Mini-
starstvu za promet i komunikacije Vlade FBiH,
te da ¢e istrajati u nastojanjima i uciniti sve da ne
dode do trazenja prava ispred zgrade Vlade FBiH i
da ¢e, zajedno sa Poslodavcem, izvesti zeljezniCare
na pravi kolosijek.



PREDSTAVNISTVO ZFBiH U LUCI PLOCE

@ Zeljeznice Federacije Bosne i Hercegovine

INTERVJU Marko Buntié, v.d. direktor

Obim prijevoza
robe povecan

za 13 pos

redstavnistvo ZFBiH u Plo¢ama

formirano je 1996. godine radi

istrazivanja trziSta, obavljanja

promidzbenih i informativnih

poslova, te radi svog predstavl-
janja. O radu jedinog naseg predstavnistva u
inostranstvu razgovarali smo sa v.d. direkto-
rom Predstavni§tva ZFBiH u Plo¢ama, Mar-
kom Bunti¢em.

B

O Kakvi su rezultati poslovanja naseg
PredstavniStva u prvih devet mjeseci ove
godine?

-U prvih devet mjeseci 2011. godine obim
prijevoza robe Zeljeznicom iz Luke Ploce prema
BiH i obrnuto iznosio je 1.880.606 tona i veci je
za 212.903 tone, odnosno za 13%, u odnosu na
isti period prosle godine. Ako uzmemo u obzir
da smo imali remont pruge u trajanju od 10 — 14
sati dnevno, nelegalnu obustava rada strojovoda
u FBiH, strajk u ZRS-e rezultati su odli¢ni. Kada
se poredaju podaci za isti period, koji se odnose
na ukupni rad Luke Plode, ucesce prijevoza
zeljeznicom krece se cca 55%, a prethodnih godi-
na kretao se cca 45 — 50 %. Interesantno je pored-

Pruga Capljina- Niksic
S:ta mislite o inicijativi za ponovnu uspostavu linije
Capljina-Niksi¢?

-Ideja o izgradnji pruge Capljina- Niksi¢, sigurno ima oprav-
danosti kada se gleda na strateSke i politicke razloge, ali kada
se gleda ekonomska isplativost, ne vidim tu opravdanost. Praviti
prugu paralelno vodenom prevozu nije ekonomski opravdano, a
vjerujem da ima nekih razloga vezanih za geostrateske i politicke

interese.

iti podatke koli¢ina robe prevezene Zeljeznicom
i ukupne koli¢ine robe otpremljene i primljene
preko Luke Ploc¢e za unutra$njost BiH. Tim
poredenjem dolazimo do podatka da je ucesce
zeljeznickog prijevoza za devet mjeseci 87%, a
prethodnih godina taj procent iznosio je cca 70%.
Povec’anje ucesca zeljeznice u ukupnom prijevo-
zu je dobrim dijelom rezultat rada PredstavniStva
ZFBiH i intenzivne suradnje sa svim faktorima u
prijevoznom lancu.

O Koja se roba iz Luke Ploce prevozi kami-
onima?

-Kada se porede pokazatelji obima rada Luke
Ploc¢e i HZ Cargo Glavne poslovnice Ploce, dode
se do zakljuka da se iz Ploca za unutrasnjost
BiH 1 dalje preko BiH otprema u prosjeku 30%
robe kamionima. Karakteristican primjer ot-
preme tereta kamionima je primjer nafte i naftnih
derivata. Tokom prosle godine Luka Ploce je ot-
premila cca 402.000 t te¢nih tereta i od toga nista
nije otpremljeno Zeljeznicom.

Q..‘

O Da li smo u meduvremenu i izgubili neke
komitente za koje smo ranije prevozili?

-Analiziranjem prijevoza po vrstama robe i
usporedbom s prethodnim godinama, dolazi se do
saznanja da su se ranijih godina vozili neki tereti,
a u 2010. godini nisu. To je primjer sa glinicom
,,Bira¢“ iz Zvornika. Prosle godine za njih uopce
nismo vozili, dok je u prethodnim godinama taj
prijevoz iznosio i do 400.000 t godisnje.

O Sta predstavlja otezavajudi faktor u po-
slovanju Predstavnistva ZFBiH u Ploéama?

-Veliku stetu nanijele su nam nelegalne obust-
ave rada i Strajkovi. Tu je, zatim, zatvor pruge
zbog remonta, nedovoljan broj lokomotiva i
strojovoda i velika imobilizacija teretnih vagona.
Jedan od razloga nedovoljnog ucesca prijevoza
zeljeznicom je i cijena prijevoza. Ovo se narocito
odnosi na prijevoz robe kontejnerima. Sa HZ-om
i ZRS trebamo formirati takvu tarifu da budemo
konkurenti kamionskom prevozu.

O Koliki je stepen izvr$enja plana u pri-
Jjevozu robe u periodu I-I1X?

- Nase analize su pokaza-
le da je stepen izvrSenja pla-
na prijevoza za Aluminijski
kombinat iznosio 95%. Za
Gikil iz smjera Luka Ploce
prema Lukavecu iznosio je
83%, a za smjer Lukavac —
Luka Ploce 35%. Za Arcelor
Mittal iz Luke Ploce prema
Zenici stepen izvrSenja plana
prijevoza iznosio je 104%, a
iz obrnutog pravca 35%. Iz
ovih pokazatelja jasno se vidi
da je iz smjera Luke Ploce
prema unutrasnjosti veca realizacija nego Sto je iz
suprotnog pravca. Treba se napraviti analiza da li
je to zbog ugovora u kojima se mozda prikazuju
nerealne kolicine ili treba intenzivirati aktivnosti
na otpremi roba prema Luci Ploce.

Zadnje tromjesecje prijevoz za velike ko-
risnike je nesto smanjen. Veliki utjecaj na to je
poremecaj na svjetskom trziStu metalske indus-
trije. Za nadati se da poremecaj ne¢e dugo trajati.

O Kakvi su planovi rada u narednom
periodu?

-Konkretni pravei djelovanja u narednom
periodu su analiza i prijedlog poboljSanja
medusobmh dogovora na relaciji ZFBiH, HZ
i Luka Ploce, operativno pracenje prijevoza,
donosenje i u¢esce u donosenju kvalitetnijih od-
luka u suradnji sa HZ, Lukom Plo&e, agentima
i Spediterima, te razvijanje bliske komunikacije
sa korisnicima prijevoza u cilju pridobivanja
novih i vra¢anja starih prijevoza na zeljeznicu.

@ Zeljeznice Federacije Bosne i Hercegovine

WIINEVOINTIINVYNONIN  Prvi BiH kongres o Zeljeznicama

Drzava treba brinuti o zeljeznicama
kao Ssto vec brine o cestama

rvi BiH kongres o Zeljeznicama

odrzan je 29. 1 30. 09. 2011. go-

dine u Sarajevu, u organizaciji

Udruzenja konsultanata inzinjera

BiH i uz podrSsku Ministarstva
komunikacija i prometa BiH. Kongres je
okupio oko 300 ucesnika iz Srbije, Slovenije,
Makedonije, Hrvatske, Crne Gore, Albanije,
Njemacke, Madarske, Austrije, Spanije,
Ttalije i zemlje domacina BiH. Tretirane su
aktuelne teme kao Sto su strategija razvoja
zeljeznickog transportnog sistema, studije i
projektovanje, upravljanje zeljeznicom, in-
frastruktura, bezbjednost saobracaja, zastita
okolisa, finansiranje i drugo.

Kongres je, prema rije¢ima predsjednika Udru-
zenja konsultanata inzinjera BiH prof. dr. Esrefa
Gacanina, prilika da se na medunarodnom nivou
razmijene naucna i prakticna iskustava istrazivaca,
proizvodaca, operatora i upravljaca infrastrukture
u sektoru Zeljeznica, koja bi trebala dovesti do
novih smjernica koje ¢e rezultirati poboljSanjem
kompletnog stanja u Zeljeznickom sektoru, a u
skladu sa direktivama Evropske unije.

Visok stupanj sigurnosti

Ministar komunikacija i prometa BiH Rudo
Vidovic¢ istakao je da je glavni cilj prometne poli-
tike uspostava racionalnog, ekoloski prihvatljivog
i ekonomski odrzivog sistema, koji ¢e potrebe
stanovniStva i privrede zadovoljiti uz minimalne
troskove, visok stepen sigurnosti i trajno odrzivog
odnosa prema zivotnoj sredini.

-Dobro su poznate brojne prednosti Zeljeznice i
treba ih koristiti u odnosu na cestovni promet, a to
su: u prosjeku tri do pet puta manja potrosnja gori-
va, mogucnosti upotrebe razlicitih vrsta energije
i oslanjanje na vlastite energetske izvore, osjetno
manji operativni troskovi prijevoza, vrlo visok stu-
panj sigurnosti prometa u odnosu na konkurentske
vidove prijevoza, vrlo mala osjetljivost na vremen-
ske uvjete, ekoloska prihvatljivost, te mogucnost
ostvarivanja visokih i vrlo visokih brzina- istakao
je ministar Vidovic.

Svoje izlaganje na prvom BiH kongresu o
zeljeznicama, drzavni ministar prometa i komuni-
kacija zakljucio je konstatacijom da na razini BiH
prometna politika nije definirana i formulirana u
vidu posebnog pravnog akta, ali da to ne znaci da
ona ne postoji i da se ne provodi.

Veliku paznju uglednih zvanica na prvom
BiH kongresu o zeljeznicama, izazvalo je
izlaganje predsjednika Uprave ZFBiH drsc.
Nedzada Osmanagica koji je prezentirao prisut-
nima poslovnu politiku i rezultate ove kom-
panije, njenu poziciju u drustveno-politickom
ambijentu BiH, velike projekte remonta pruge
i unapredenja 1nfonnac1jsk1h i telekomunikaci-
jskih sistema, kao i strategiju ZFBiH za naredni
srednjoroc¢ni period.

-Percepcija o Zeljeznicama, ne samo u ja-
vnosti, nego i medu kreatorima transportne poli-
tike u BiH, ne odgovara stvarnoj slici. Treba
znati 1 ista¢i, da je poslovni rezultat, u dijelu po-
slovanja na koji menadzment zeljeznice moze
bez ograniCenja utjecati (Zeljeznicki operator),
pozitivan, a da poslovni rezultat dijela poslovnog

Kongres je okupio veliki broj eminentnih strucnjaka

sistema (Zeljeznicka infrastruktura), koji je
u vlasnistvu Drzave i1 koji se bilansno vodi
odvojeno i iskljucivo ovisi od moguénosti vlas-
nika da izvrsi zakonsku obavezu finansiranja
odrzavanja zeljezniCke infrastrukture i orga-
nizacije prometa, je negativan.

Vlada FBiH izvr§ava zakonsku obavezu fi-
nansiranja odrzavanja zeljeznicke infrastruk-
ture i organiziranja prometa do nivoa od samo
20% iznosa sredstava utvrdenih potpisanim
godis$njim ugovorima o finansiranju ili oko
30% od iznosa sredstava prema konac¢nim
Situacijama izvrSenih radova 1spostaVlJen1m
od strane ZFBiH, a prlhvacemm i ovjerenim
od strane Mlnlstarstva prometa i komunikaci-
ja FBiH- rekao je dr. sc. Osmanagi¢ isti¢uci
da ovaj iznos sredstava nije dovoljan niti za
pokri¢e godisnjih troskova amortizacije in-
frastrukturnih kapaciteta, te da je neophodno
iznaci vanbudzetne izvore finansiranja i treti-
rati javnu Zeljezni¢ku infrastrukturu na nacin
sli¢an tretiranju javne cestovne infrastrukture.

Uprkos vrlo teskim uslovima poslovanja,

Zeljeznice FBiH su u 2010. godini uspjele
ostvariti prevoz za 20% veci nego u 2009. go-
dini, a za prvih Sest mjeseci 2011. godine pre-
voz je povecan za 19%. Indikatori poslovanja
ZFBiH, u odnosu na 2009. godinu su sljedeéi:
stopa profitabilnosti je povecana za 41,9%,
stopa ekonomicnosti povecana je za 18,9%,
a stopa produktivnosti povecana je za 23,5%.

Percepcija o Zeljeznicama

-Nadam se i vjerujem da ¢e u naSim po-
slovnim ciljevima i namjerama i Drzava-vla-
snik prepoznati javni interes i dati nuzno potreb-
nu podrsku na putu etabliranja Zeljeznicke
kompanije kao samoodrzivog, tehnoloski i
troskovno efikasnog i konkurentnog poslovnog
subjekta na transportnom trzitu, ne samo Bosne
i Hercegovine nego i u evropskoj zeljeznickoj
mrezi- zakljucio je dr. sc. Osmanagic i jos jed-
nom istakao da se nada da ¢e zakljucci ovoga
kongresa biti u funkciji strateskih ciljeva, koje
zeljeznice moraju dosegnuti u vremenu koje je
pred nama.

Mehinagi¢: Zeljeznicama u BiH
treba 160 miliona KM godisnje!

Veliku paznju na prvom BiH kongresu o zZeljeznicama, izazvalo je izlaganje pomoc¢nika
federalnog ministra prometa i komunikacija Izeta Mehinagica, na temu: ,,Analiza moguénosti
stvaranja sistema odrzivog finansiranja zeljeznickog sektora Bosne i Hercegovine*.

U svome obracanju javnosti, Mehinagi¢ je istakao da Zeljeznice u BiH nemaju elemen-
tarnih uslova za uspjesno poslovanje, odnosno, da BiH nije sprovela evropsku direktivu o
tome da drzava osigura finansiranje odrzavanja Zeljeznicke infrastrukture, njene obnove i
razvoja i da zbog toga, svake godine, Zeljeznicka preduzeca biljeZe znacajne gubitke.

- Zeljeznicama u BiH treba 160 miliona KM godiSnje. Ta sredstva mogu se osigurati
iz budzeta entiteta i moraju se osigurati iz dodatnih sredstava. Mi smo dali ideju koju je
podrzala Vlada Federacije, da se kao mjera saobracajne politike za zeljeznice izdvaja pet
feninga iz naftnih derivata, a treci izvor je infrastrukturna taksa. O ovom prijedlogu Vlada
RS-a se jos nije izjasnila- rekao je Mehinagi¢ dodajuci da bi se obezbjedenjem ovih sred-
stava poboljSala konkurentnost ove infrastrukturne grane, $to bi omogucilo da veliki sistemi
koji prevoze robu Zeljeznicom, imaju konkurentne cijene da mogu izvoziti.

Izjava ADIFA I BHZJK

Spanija pomaze
obnovu zeljeznica

Predsjednik ADIFa-menadzera Javne Zeljeznicke
infrastrukture Spanije Antonio Gonzales Marin
i generalni direktor Bosansko-hercegovacke ze-
ljeznicke javne korporacije Marinko Konti¢, potpisali
su 13.10.2011. godine u Sarajevu zajednicku Izjavu
koja se odnosi na utvrdivanje Projektnog zadatka za
tehnicku pomoc¢ pri izradi idejnih projekata i studija
izvodljivosti za tri glavne komponente koje bi finans-
irala Vlada Spanije.

Projekti koji su kandidirani za implementaciju
putem saradnje sa ADIFom su:

- elektrifikacija i modernizacija preostale zeljeznicke
mreze duzine 210 km na relacijama: Doboj-Tuzla-
Zvornik i Br¢ko-Tuzla -Banoviéi;

- potpuno osiguranje svih putnih prelaza u BiH i
uspostavljanje centra za upravljanje i kontrolu
saobracaja.

Potpisivanju Izjave prisustvovali su predstavnici
entitetskih resornih ministarstava i predsjednici
uprava entitetskih zeljeznickih kompanija, koji su
zajednicki podrzali ovaj projekat i izrazili nadu da
¢e uskoro uslijediti i razmjena ideja o daljem toku
pripreme i implementacije tih, ali i drugih projekata
obnove i razvoja zeljeznica u BiH.

Pregovori Rail Cargo Austria i ZFBiH

Novih 1,5 miliona
tona robe na
koridoru Vc?!

Delegacija Rail Cargo Austria (RCA) predvodena
Zoltanom Potvorszkim sastala se 21. septembra 2011.
godine u Sarajevu sa predstavnicima ZFBiH, na ¢elu sa
predsjednikom Uprave — generalnim direktorom dr.sc.
NedZadom Osmanagi¢em.

Tema sastanka bila je uspostava saradnje izmedu
RCA i ZFBiH u cilju povecanja obima prevoza na ko-
ridoru Ve, odnosno, razvijanje teretnog prometa roba u
Luci Ploée prema Madarskoj i obratno i prebacivanje
odredenih koli¢ina roba s ceste na Zeljeznicu prema
Austriji i dalje.

Na ovaj nacin ostvarila bi se moguénost da se u
2012. godini organiziraju dva voza sedmicno izmedu
Austrije i BiH. Pretpostavke su da bi se saradnjom
izmedu RCA i ZFBiH promet robe na koridoru Ve
mogao povecati za 1,5 miliona tona.

Cijeli projekat trebao bi se odvijati u tri faze: prvu
fazu ¢ini sastanak od 21.09.2011. godine iz kojeg mora
proizaci definisanje i operacionalizacija projektnog za-
datka. Druga faza je faza koncepta i trebala bi trajati
mjesec dana. Treca faza je faza implementacije.

U novoj knjizi ,,Tajna zivotna putovanja:
500 svjetskih skrivenih turistickih dragulja®,
koju je National Geographic namijenio tur-
istima koji od svog odmora traze nesto vise,
medu nepoznate turistiCke dragulje uvrsteno
je 1 putovanje vozom od Mostara do Sarajeva.

Medu svjetskim skrivenim turistiCkim draguljima

National Geographic preporucuje Zeljeznice FBIH

_ Kroz prelijepe predjele putnici se voze
Zeljeznicama FBiH.

Pored ove vozZnje, National Geographic
preporucuje zaboravljene dvorce Litve,
pec¢ine u Tajlandu, venecuelanske plaze,
skrivene pariske vrtove, te mnostvo drugih,

NATIONAL -
GEOGRAPHIC

putniku sa Zapada, nepoznatih turisti¢kih
dragulja.

Osim samog opisa destinacija, ovaj vodic¢
govori i kako do¢i do navedenih lokacija, te
donosi brojne preporuke o obicajima, pre-
hrani i ostalim stvarima koje mogu koristiti.

DOGADAJI Zelj ezniCari uredili RJ Tehni¢ko-preglednu stanicu ,,SuSica*

Od zapustene stanice,
do respektabiinog prostora

Zeljeznlce Federacije Bosne i Hercegovine
predstavile su 11.11.2011. godine novouredenu
Tehnicko-preglednu stanicu ,,Susica®“. Uredili
su je vrijedni zeljezniCari iz stanice ,,SuSica™ i
Centralne radionice Rajlovac. Radove su zapo-
¢eliumaju ove godine. Na povrsini koja obuhvata
nekih 30.000m2 uraden je veliki posao. Iznijete
su ogromne koli¢ine smeca, isjeceno Siblje i
nisko rastinje, ocis¢eni kanali, izraden potporni
betonski zid u duzini od oko 50 m i visini 2,5
m, postavljeni noseci stupovi i nova ograda sa
dvije kapije u duzini od oko 2000 m, uredeni
kolosijeci i okolis, te popravljena rasvjeta.

-Kad sam prvi put vidio Tehnicku stanicu
»Susica®“, odnosno, stanje u kojem se nalazila,
mislio sam da ¢u dozivjeti infarkt. Sve je bilo
tako zapusSteno i prljavo, da nisam mogao
vjerovati da je tako neSto moguce. Medutim,
nadi vrijedni Zeljeznicari uspjeli su uraditi

r_—C/ IPZELIEZNICE FEDERACIE [jf) =——

FPP SARAJEVO
RITEHNICKI PREG LED KOLA

Simbolicni ¢in sadnje jabuke u voénjaku JR
ogroman posao i od uzasno zapustene stanice,
vlastitim radom i angazmanom, urediti jedan
respektabilan  prostor-rekao je predsjednik
Uprave-generalni  direktor dr. sc. Nedzad
Osmanagi¢, koji je simboli¢nim ¢inom sadnje
stabljike jabuke u vocnjaku u sklopu RJ TPK
,»Susica”, zajedno sa direktorom PPP Sarajevo
Namirom Mahmutovi¢em, otvorio novouredeni
kompleks.

Direktor Mahmutovi¢ je istakao da ¢e na

ovom prostoru, pored Talgo garnitura, biti
smjesteni 1 odrzavani i ostali putnic¢ki vagoni,
ta najavio da ¢e uskoro biti izgradena i nova
automatska praonica za vanjsko pranje Talgo
garnitura, putnickih vagona, elektromotornih
vozova, kao i pranje elektricnih lokomotiva.
Uredenje ove stanice samo je jedan korak
u nastojanjima Zeljeznica FBiH da svojim
putnicima u Sto skorije vrijeme omoguci §to
kvalitetniji i udobniji prevoz.

ZFBiH obiljezZile 65 godina od izgradnje pruge Bréko- Banoviéi
,Mi gradimo prugu — pruga gradi nas"

U organizaciji Zeljeznica FBiH 13. novembra
2011. godine obiljezeno je 65 godina od izgra-
dnje pruge Brcko-Banovici. Na izgradnji pruge
duzine 92 kilometra radilo je vise od 60 hiljada
Jjudi iz svih dijelova bivse Jugoslavije, ali i
dvadesetak drugih zemalja.

Tim povodom u Banovi¢ima je odrzana sve-
Cana akademija na kojoj su se svim prijateljima
Zeljeznica obratili Federalni ministar prometa
i komunikacija Enver Bijedi¢, Clanovi Uprave
ZFBiH, predstavnici drzavnog i federalnog pa-

rlamenta, kantonalne skupstine, kantonalni i
op¢inski zvanicnici, te predstavnici Udruzenja
gradana ,,Josip Broz Tito“, SUBNOAR-a, te
graditelji ove pruge i brigadiri.

Zeljeznice FBiH tim povodom pokrenule
su voz iz Zeljeznicke stanice Banovi¢i koji se
zaustavljao na usputnim stanicama Zivinice,
Tuzla, Srebrenik, a krajnja destinacija bi-
la je Br¢ko gdje je odrzana centralna ma-
nifestacija.

U zraku se osjetila nostalgija za vre-

menima kada su omladinci za Sest mjeseci
izgradili 92 KM pruge i kada je vrijedila
parola ,,mi gradimo prugu, pruga gradi nas®.
Mnogi su dah proslog vremena pokusali da
vrate jugoslovenskom zastavom, crvenim
maramama i pionirskim kapama.

Najsretniji su ipak bili oni gradani koji su
uCestvovali u izgradnji ove pruge. Zahvalili
su se Zeljeznlcama Federacije BiH $to Il_]lhOV
trud nije zaboravljen u nadi da ¢e se na ovaj
nacin obiljezavati svaki naredni jubile;j.

SPORT

Sportski susreti Sindikata prometnika vlakova Hrvatske

Zestok okrsaj u potezanju uzeta

lako su svi navijali za nas Sindikat, presudilo
Je iskustvo i podruznica Plo¢e SPVH odnijela

je 1. mjesto
amostalni  sindikat  izvrSnog
osoblja infrastrukture ZFBiH

ucestvovao je u Sportskim sus-

retima Sindikata prometnika vla-

kova Hrvatske (SPVH), koji su
odrzani od 16. do 18. septembra 2011. godine
u Trogiru. Pored naseg Sindikata, na Susreti-
ma koje je organizirao Sindikat prometnika
vlakova Hrvatske, ucCestvovali su Sindikat
prometnika vlakova Poljske, te Sindikat regu-
lacije Zeljeznickog prometa Slovenije.

Ucesnici susreta takmicili su se u stolnom
tenisu, Sahu, belotu, nogometu, pikadu, odbojci
na pijesku, bacanju kocione papuce u dalj i
potezanju uzeta. NaSa ekipa prijavila se za
natjecanje u potezanju uzeta. U ovoj disciplini, u
kojoj je uCestvovalo ukupno 16 ekipa, potezalo
se na dvije pobjede.

U prvom kolu zapala nas je podruznica
Gospi¢ Sindikata prometnika vlakova Hrvatske
koju smo dobili sa 2:0. U drugom kolu nadja-
Cavali smo se sa podruznicom Karlovac SPVH
koju smo takoder pobijedili sa 2:0. U treCem
kolu, za ulazak u finale, zapala nas je podruznica
Varazdin SPVH koju smo mukotrpno pobijedili
sa 2:1.

Uslijjedilo je finale sa podruznicom Ploce
SPVH koja ima dugu tradiciju osvajanja prvog
mjesta u ovom natjecanju. U prvom potezanju u

EE1T1 Sedik Huji¢ -Hujke
Ajfelov toranj i vodenice od sibica
masinskog dispecera

Ajfelov toranj napravljen od Sibica, stolna
lampa u obliku dzamije ili bosanske kuce, vo-
denice, samo su neki od predmeta koje je izradio
masinski dispecer Sedik Hujic-Hujke i1 koje
krase pojedine kancelarije Generalne direkcije
ZFBiH. Za izradu svakog od tih predmeta trebalo
mu je mnogo Sibica, nesto ljepila i iznad svega,
beskrajno mnogo strpljenja i preciznosti.

-Predmete od Sibica poceo sam raditi u biv§oj
JNA koju sam sluzio 1979. godine u Beogradu
na Dedinju, u bivsoj Titovoj gardi. Tamo smo
svaki dan imali po nekih dva sata slobodnih
aktivnosti, tokom kojih sam se i ja poceo baviti
ovim radovima-prica Hujke.

Sluzeé¢i vojni rok tadasnje JNA, Hujke
je izradio mnogo vodenica, bosanskih kuca,
tornjeva... Najdrazi mu je, kaze, bio Ajfelov
toranj visok dva i po metra. Kad ga je po
povratku kuéi sa odsluzenja vojnog roka htio
ponijeti, neke njegove kolege su ga jednostavno-
razvalili.

Po povratku iz vojske, Hujke se vratio u
svoju firmu, tadasnji ZTO Sarajevo, na mjesto
masinovode. Sve do rata vozio je vozove, a za

finalu nadjacali smo ih i
poveli sa 1:0.

U drugom povla-
Cenju trebalo nam je |
oko 10 c¢cm da ih pre- |
vucemo 1 osvojimo 1
mjesto, ali se na§ ¢lan
koji je potezao uze g
poskliznuo i Ploce su
izjednacile sa 1:1.

U finalnom okrSaju
tzv.majstorici  bilo je
gusto 1 svi prisutni
navijali su za na$ si- §
ndikat, jer su svi nasi §
Clanovi koji su vukli
uze bili bosonogi, ali |
je presudilo iskustvo i
podruznica Ploce SPVH
odnijela je 1 mjesto.

Tokom Sportskih
susreta SPVH u Tro-
giru, odrzan je i radni :
sastanak izmedu predstavnika SPVH na celu
sa predsjednikom Marko GaSparom, SSIOPI
ZFBIH na Celu sa predsjednikom Igorom Bo-
banom, SRZPS na &elu sa predsjednikom
Damjan RakomiSPVPna celusa predsjednikom
Aleksander Motyckom.

2 S

Predsjednici  navedenih sindikata ra-
zmijenili su iskustva u kojima su se nalazili
radnici izvrS$nih sluzbi, te se sa ovog sasta-
nka pokrenula Inicijativa za osnivanje me-
dunarodne federacije sindikata koji zastupaju
radnike izvrsne sluzbe, kojoj bi se, pored
ova Cetiri sindikata, pridruzili i sindikati iz
Slovackih i Italijanskih Zeljeznica.

Sve u svemu, pored svih sportskih dogadanja
bilo je lijepih druzenja izmedu sindikata, te su
dodijeljene zahvalnice i pehari za takmicenja.

izradu predmeta od
Sibica nije imao vre-
mena. Nakon zavrSetka
rata u kojem je izgubio
nogu, Hujke je zaposlen
na radnom mjestu
masinskog dispecera.

- U prvo vrijeme
po zavrSetku rata, u

zeljeznicama nije bilo
puno posla. Sve se
obnavljalo, privreda je
bila razrusena... I onda
sam, da bi mi brze pro-
lazile smjene na poslu,
ponovo poceo izradivati

predmete od Sibica. Za
jednu bosansku kuéu

111

ili vodenicu, u prosjeku
mi je trebalo — deset
smjena. Srecom, sad zeljeznice dobro rade, pa
za takve stvari vise nemam vremena-kaze Hujke.

Sve predmete koje je izradivao od Sibica,
a koji, osim ukrasne, imaju i upotrebnu

vrijednost kao lampe, Hujke je poklanjao
prijateljima i kolegama.

Nikad mu nije palo napamet da ih nekome
proda. Iz ljubavi ih je radio i draga srca
poklanjao drugima.



TURISTICKI POTENCIJALI

Rudnik i Opstina Banoviéi u saradnji sa ZFBiH pokreéu turisticki pfr ) ] ekat

- luristi zan\Jenl U voznju

Ljubitelji ze/jezwu : g.tur/zm
iz regije i Sire, qob/t/ ée ,Qﬁ//k?
provozati se Unikatnom..
lokomotivom i u origihalnim
vagonima i zaviriti u rudarsku
istoriju ¢uvenih banovickih
rudnika.”Jekve lokomotive
prava Su atrakcija za turiste

rica o ,,Ciri* inspirise sve gener-

acije. Dok su jedni gledali kako

ova veli¢anstvena masina juri niz

polja i ostavlja oblak dima iza

sebe, drugi su samo slusali price
o toj tajanstvenoj lokomotivi. Turisti i zalju-
bljenici u zeljeznice iz cijelog svijeta pronasli
su put do Banovica gdje dolaze da urade
prekrasne snimke i fotografije Cire u voznom
stanju. Kazu da je to jedino mjesto na svijetu
gdje mogu uraditi originalne fotografije ove
lokomotive na Sinama. Uposlenici rudnika
rado izlaze u susret turistima.

U Rudniku Banovic¢i dosli su na ideju da re-
pariraju ovu lokomotivu da bi im koristila za
prevoz tereta, ali i u turistiCke svrhe. Reparirali su
i putnicke vagone tako da je Cirou Banovi¢ima
u punom sjaju i spreman za turisticke podvige.

Za sada postoji samo industrijski uzani ko-

rijetko su u voznom stanju.

Plan izgradnje i uloga
ZFBiH u projektu .3

,Planiramo graditi novu stanicnu zgradu,
probijamo tunel, idemo uzvodno rijekom, do
hotela Zlaca. Prvo gradimo prugu do Mackovca
gdje bi bio lijep restoran, jezerce i ugodan

ambijent za boravak. Prema idejnom rjesenju

predviden je parking prostor, muzej koji iz
pti¢je perspektive ima oblik rudarske lampe.
Predvidena je muzejska jama i staniCna zgrada

_ sakolosjecima“ kaze Dze-

vad Hodzi¢, idejni tvorac i
voda projekta. Prvomajski
uranak na Mackovcu do-
cekuje izmedu 5. 000 i
10.000 ljudi. Tako da ce
,Ciro* biti prava atrakcija
ne samo za inostrane tu-
riste ve¢ i1 za domace sta-
novnistvo.

Dobili su upotrebne
dozvole, a u pripremi je
rekonstrukcija jo§ ne-
koliko vagona. ,,Imamo
lokomotive proizvedene
u periodu od 1945.
do 1950. godine. Ove

losjek, ali u turistickom projektu na kome se
radi u Rudniku Banovi¢i i u Opstlm Banoviéi,a
u saradnji sa ZFBiH planirano je da se izgradi
pruga sa uzanim kolosjekom sve do izletista.
Rije¢ je o jedinstvenom projektu na ovim pro-
storima za koji se ideja rodila prije vise od deset
godina. Ljubitelji zeljeznickog turizma iz regije
1 Sire, dobiti ¢e priliku provozati se unikatnom
lokomotivom u originalnim vagonima i zaviriti
u rudarsku istoriju cuvenih banovickih rudnika.
Takve lokomotive prava su atrakcija za turiste 1

lokomotive postoje u
svijetu kao eksponati ali jedino kod nas one su
u voznom stanju i koriste se u proizvodnji i u
turistiCke svrhe®, kaze Hodzi¢.

,,Uputili smo zahtjev prema ZFBiHo donaciji
polovnih pragova i Sina. Clanovi Uprave su za
ovaj projekat. Resorno ministrstvo je takode
odobrilo ovaj projekat tako da radimo na tome
da pronademo rijesenja“, kaze Hodzi¢ i i dodaje
da se nada da ¢e se uspjeSno realizovati ovaj
projekat u saradnji sa Zeljeznicama Federacije
BiH. Hodzi¢ napominje da treba sacuvati i stare

icke vagone. Opstina i.audnik su
rim odnosima zbog toga ovaj
0 i napreduje. Isti¢e da imaju
odliénu saradnju i sa Zeljezmcaﬂﬂ Federacue
BiH, te nada da ¢e saradnja biti jo$ bolja
kroz ovaj prOJekat

projzéfa't

Turisti u nevjerici
posmatraju ,,Ciru“

Zugdija Krdzali¢ je jedini® maSinovoda
u rudniku Banovi¢i koji zna voziti ,,Ciru®.
Kaze da je sretan zbog toga §to ima i mladih
ljudi koji su zainteresovani da nauce ovaj
zanat. Od 1980. radi u ovom rudniku i istice
da je za jednog masinovodu prava cast i
zadovoljstvo upravljati lokomotivom koja je
raritet. Na pocetku radnog vijeka bio je lozac¢
i zivio za dan da upravlja lokomotivom. ,,Jo$
u djetinjstvu sanjao sam o tome da vozim bas
ovu lokomotivu. U rudniku imamo lokomotive
koje su takode rariteti, ali kada je doslo vrijeme
da se reparira ova lokomotiva l’nO_]OJ sreéi nije
bilo kraja. Cim Je bila u funkciji izrazio sam
zelju da nau¢im njome upravljati, tako da sam
sada ja jedini koji vozi ovu lokomotivu®, kaze
Krdzali¢. Turisti koji dolaze da fotografiSu i
snimaju ,,Ciru‘ iznenadeni su i zateCeni kada
vide da je ova lokomotiva u voznom stanju .
U svijetu postoje eksponati, ali nigdje se ne
koristi u proizvodnji. ,,Maksimalna brzina
koju ,,Ciro moze postici je 35 km/h, a imate
osjecaj dajuri mnogo brze. TeSko je inemoguce
opisati kakav je osje¢aj upravljati ,,Cirom*,
treba to dozivjeti. Turisti su fascinirani i u
nevjerici slusaju pisak i gledaju dim koji
ostaje za njom*“, kaze Krdzali¢ i poziva sve
zaljubljenike u Zeljeznice i turiste da dodu u
Banovice i uzivaju u voznji ,,Cirom*®.






